
Minisiriw ka lɔgɔkun ɲɔgɔnye sigira Wagadugu,    

arabalon tile 14, saan 2024 Foonɛnɛkalo ra,   a 

daminana  lɛɛri 9 tuma na ka laban lɛɛri 13 ni 

miniti  48 wagati ra, ni Kapitɛni Iburayimu  

TARAWORE, Jamana ka Makɔnɔperesidan, 

Minisiriw ka ɲɔgɔnye ɲamɔgɔ ka ɲamɔgɔya ye.  

 

 

  

  

Sɛbɛkulu minw sɛbɛnna ɲɔgɔnye sigikun kɔnɔ, a y’olu 

sɛgɛsɛgɛ ka latigɛliw ta,  a ye kolakaliliw labɛn, a ye 

baarakuntigiya (ɲamɔgɔya) dɔw didi ka sɔrɔ ka sira 

di jamana kɔkan lasigidenyabaara dɔw kɛli ma.  

I. LATIGƐLIW  TALI   

  

  

  

  

  

  

  

  

  

I.1. SƆRƆW, NAFOLOW NI SINIƝASIGI YIRIWALISIRAW 

SƐGƐSƐGƐLI  MINISIRISO TƆGƆ RA   

Ɲɔgɔnyekulu sɔnna  kolasesɛbɛ  saba (03) ra.  

Kolasesɛbɛ fɔlɔ ɲasinna Burukina Faso ka Lasigidensoba dayɛlɛli ma Isitanbuli, 

Tiriki jamana na.  

Burukina Faso ka Lasigidensoba dayɛlɛli Isitanbuli ka magwɛnta ye, ka 

baarakɛɲɔgɔnyaw lasinsin jamana fila nunu cɛ ka taga lasigidenyaw, sɔrɔw ni 



 

Page 4 sur 26  
PP-G/TRANS N°005-2024 du 14 février 2024  

jagow faan fɛ  ani ka Burukina ka nafamayɔrɔw latanga ka ɲa tiriki jamana na 

fana.  

O kolasesɛbɛ nin yamaruyali bina kɛ sababu ye ka Burukina Faso ka 

Lasigidensoba  dayɛlɛ Isitanbuli, Tiriki jamana kɔnɔ.  

Kolasesɛbɛ filanan ɲasinna Burukina Faso ka Lasigidensoba dayɛlɛli ma 

Guwanzu, Sini jamana na.  

Guwanzu ye duguba ye, min siginin bi kɔgɔjida ra, Sini jamana Santiri sidi maraba 

ka duguba yiriwanin filanan lo.  

Burukina Faso ka lasigidenso min siginin bi Pekɛn, ka jamanadenjati (danni) y’a 

yira ko, fasoden (Burukinabɛ) waga kelen ɲɔgɔn ka tɛmɛ o kan,  (kɛnyɛrɛyew, 

jagokɛlaw, ni lakɔlidenbaw) siginin bi Guwanzu. Tuma caaman, fasoden nunu bi  

gwɛlɛyaw kunbɛn walisa ka jamanakɔnɔsigi siradisɛbɛ ni sɛbɛ wɛrɛw sɔrɔ bari an 

ka jamana ka lasigidenso yɔrɔ ka jan n’o ye  ka se km 2 180 ɲɔgɔn ma. Ka fara o 

kan, Burukina ka kɛnyɛrɛye sɔrɔɲinibaarakɛla minw bi taga o dugu nin na walisa 

k’o ka makoyakow ɲanabɔ, olu ti dɛmɛ foyi sɔrɔ lasigidenso ra.  

  

O kolasesɛbɛ nin yamaruyali bina kɛ sababu ye, Burukina Faso ka Lasigidensoba  

bi dayɛlɛ Guwanzu, Sini jamana na walisa ka Burukina jamanaden minw siginin 

bi yen ka nafaw lafasa ani k’o latanga, ani ka donɲɔgɔnnaw  yiriwa  jamana fila 

nunu ni ɲɔgɔn cɛ  ka taga baarakunda wɛrɛw faan fɛ.  

Kolasesɛbɛ sabanan ɲasinna peresidansariya bololanin ma, min bi Burukina 

Faso ka Lasigidenso ɲamɔgɔ ka baaraw lalɔ Usitɔni, Ameriki jamana na.  

Saan 2021, dannikalo tile 21 ka peresidansariya n°221-

0587/PRES/PM/MAECIABE/MINEFID tun y’an balimancɛ Arasidi Madani 

Zozɛfu BARI sigi Burukina Faso ka lasigidenso ɲamɔgɔ ye Usitɔni, n’a ka fanga 

tun bi se Tɛkizasi maraba bɛɛ ra, Ameriki jamana kɔnɔ.  

An balimancɛ Arasidi Madani Zozɛfu BARI ka baaraw kɛli la, a yera ko, koow 

bɛɛ ma tugu a sira fɛ ka ɲa, ko fiɲɛbaw donna lasigidenso ɲamɔgɔ ka kɛtaw ra, o 

min bɛnnin ti peresidansariya nin ka mabɛnw ma, o mabɛn minw bi  Burukina 

Faso jamana kɔkan ka lasigidensow dayɛlɛli ani  lasigidenso ɲamɔgɔ ka 

baarakɛcogo sariyasun yira.  

O peresidansariya nin tali  b’an balimancɛ Arasidi Madani Zozɛfu BARI ka 

baaraw lalɔ, k’a bɔ Burukina Faso ka lasigidenso ɲamɔgɔya ra  Usitɔni, Ameriki 

jamana na, ka bɛn peresidansariya nin ka mabɛnw ma, minw bi  Burukina Faso 

jamana kɔkan ka lasigidensow dayɛlɛli ani  lasigidenso ɲamɔgɔ ka baarakɛcogo 

sariyasun yira.  

  

  

  

  

I.2. SƆRƆW, NAFOLOW NI SINIƝASIGI YIRIWALISIRAW 

SƐGƐSƐGƐLI  MINISIRISO TƆGƆ RA 

Ɲɔgɔnyekulu sɔnna  kolasesɛbɛ  naani (04) na.  

Kolasesɛbɛ fɔlɔ ɲasinna peresidansariya bololanin  ma, min bi wari minw bi 

don jamana ka waribondo  kɔnɔ kɔntiw lasago ka ɲa.  

Persidansariya nin ye saan 1998, samiɲalabankalo tile 13 ka peresidansariya n°98-

429 /PM/MEF lakurayali ye, min tun tara jango ka wari minw bi don jamana ka 

waribondo kɔnɔ kɔntiw lasago ka ɲa, o min bi kɛ sababu ye guvɛrɛnɛman ka 

baaradaw bi bankibaaraw (wariw) tɔnɔ bɔ ka ɲa, i n’a fɔ minw bi sɔrɔ kɛnyɛrɛye 

bankiw fɛ.  

Nga, ka tugu saanw kɔ, Guvɛrɛnɛman ka waribondo ye gwɛlɛya caaman kunbɛn 

a ka bankibaara kɛli la. O gwɛlɛya nunu dɔw ye:   

- Kɔtiw ka ca maralibaaradaw tɔgɔ ra, olu minw ye nafolo minw ti wariw ye 

kafo saanw kɔnɔ bari o bi bɔ guvɛrɛnɛman ka baarakɛnafolo ka wari dininw 

na;  

- Foroba wariw bilali ka taga jagobanki kɔntiw walima Farafinna tilebenfan  

jamanaw ka Bankiba (BESEYAWO)  kɔnɔ walisa guvɛrɛnɛman kana se k’o 

wari nunu kɔrɔsi jɔnjɔn na.  

O peresidansariya nin tali  bina kɛ sababu ye, guvɛrɛnɛman ka wariw bi lajɛn yɔrɔ 

kelen na walisa wari minw bi don jamana ka waribondo kɔnɔ, o kɔntiw ka lasago 

ka ɲa.  

Kolasesɛbɛ filanan  ɲasinna peresidansariya bololanin  ma, min bi sira di jango  

jatilabanw kiimɛcogokura ka waleya sɔrɔw buguyacogoɲuman na, lanpow ka 

sariyasunba sariyaden 195 ye minw ɲasigi.  

Latangabaliya cogoya ni waridɛsɛ bi gwɛlɛya minw lase kɛnyɛrɛyebaaradaw ma 

o ka baaraw kɛli la kanma, peresidansariya nin ka magwɛnta ye, k’olu nɔgɔya ni 

nafolofɛn lɔliw (boonw, luuw)  kiimɛcogokura kɛli ye.  

Kiimɛli lakurayali ye jatilibaara ye, min bi kɛnyɛrɛyebaarada ka nafolofɛn minw 

ye lɔliw (boonw) ye sɔngɔ lakuraya ka  tugu wagati cogoya kɔ.  

O peresidansariya nin tali  sababu fɛ, sira bina di jango  nafolofɛnw kiimɛcogokura 

waleyali ka basigi, ka bɛn saan 2017, sanlabankalo tile 20 ka sariya n°58-2017/AN 

ma, min tara lanpow ka sariyasunba sariyaden kan.   

Kolasesɛbɛ sabanan ɲasinna kunnsinanw ma, minw bilala senkan walisa ka 

baarakɛnafolo lasago ka ɲa saan 2024 kɔnɔ ani ka Guvɛrɛnɛman ka saan 2025 

baarakɛnafolo labɛn.  

Guvɛrɛnɛman ka saan 2024 baarakɛnafolo waleyali kunsinnanw labɛnna walisa 

ka nafolow kafocogo lafisaya ɲanaman, o min bina kɛ sababu ye ka Guvɛrɛnɛman 

ka wariko gwɛlɛya  caaman  ɲanabɔ  ani ka foroba musakaw lasago ka ɲa.  

Min ye Guvɛrɛnɛman ka saan 2024 baarakɛnafolo waleyali bololanin kunsinnanw 

ye, olu bi baara tɛmɛsira ɲasigininw  yira, o ka kan ka tugu minw kɔ walisa   ka 

musakaw ɲanabɔ, minw ka kan ka kɔn ka kɛ, ka janto ka baarakɛnafolo lasagolise 

tagamasiɲɛw ani baarakɛnafolo ka baaraw lalɔwagati dansiginin yamaruyaninw 

labato i n’a fɔ o bɛnn’a ra cogoya min na ni dɛmɛbagaw ye ka taga fɛɛrɛ ni wariko 

faan  fɛ.   

Ɲagɔnyekulu ye sira di minisiriw ma, minw ka kan k’o sɛbɛkulu nin ɲanabɔ  

walisa o ka mabɛn daganinw bɛɛ ta jango saan 2024 baarakɛnafolo ka lasago ka 

ɲa ani ka Guvɛrɛnɛman ka saan 2025 baarakɛnafolo labɛn ɲanaman.  

Kolasesɛbɛ naaninan ɲasinna peresidansariya bololanin ma, min bi yɛlɛmali 

don  saan 2023, sanyɛlɛmakalo tile 23 ka peresidansariya n°2023-021/PRES-

TRANS/PM/MDAC/MATDS/MEFP ra,  o min tun tara jango ka fasokanubagaw 

ka dɛmɛwari (ƐFƐSIPE) basigi.  

O yɛlɛmali nin kɛra wajibi ye, bari Guvɛrɛnɛman ka saan 2024 baarakɛnafolo  ye 

fasokanubagaw ka dɛmɛwari niin don nafolow lasagoli sariya kɔnɔ, k’a kɛ 

warikɔnti jɔnjɔn ye. O le kanma, mabɛnw tara wajibi ra walisa ka ƐFƐSIPE 

tɔnɔbɔcogokuraw labɛnsigi ka ɲa.    

Lakurayaliba nunu ye :  

- Fasokanubagaw ka dɛmɛwari lasagocogow yɛlɛmali. O yɔrɔ nin na, 

ƐFƐSIPE baarakɛnafolo tɔnɔbɔli bi waleya ni warihakɛ jɔnjɔn labɛnnin ye, 

min ka kotogiya donna nafolow lasagoli minisiri ni lafasali minisiri bolo. O 

cogo nin na, nafolow lasagoli minisiri kɛra wari donninw lasagola jɔnjɔn 

ye, ka Faso ka sagonan lafasalaw baarada ɲamɔgɔba (BEVEDEPE) kɛ 

musakaw lasagola jɔnjɔn ye, ale min ye lafasali minisiri ka kankɔrɔsigi ye ; 

- ƐFƐSIPE lasagoli kɔrɔsili lasinsinni ni jamana ka Lafasalitɔnw ka 

sɛgɛsɛgɛli baarada nindonni  ye Guvɛrɛnɛman ka baarada kɔrɔsilaw cɛma, 

sebagaya bi minw fɛ ka ƐFƐSIPE wari lasagoli n’a ka jatiliw  kɔrɔsi ani k’o 

sɛgɛsɛgɛ.   

O peresidansariya nin tali  bina kɛ sababu ye, ka Fasokanubagaw ka dɛmɛwari 

lasagoli ɲaya lasinsin.  

  

  

I.3. KITITIGƐ NI ADAMADENJOW MINISIRISO, MIN BI 

BAARAKƐƝƆGƆNYAW BASIGI NI BAARADABAW YE, JAMANA 

MASIRIW N’A DASIRIKAN KƆRƆSIBAGA TƆGƆ RA  

Ɲɔgɔnyekulu sɔnna  kolasesɛbɛ  peresidansariya ra, min bi Guvɛrɛnɛman ka 

sɛgɛsɛgɛlikɛlaw sigi.  

O peresidansariya nin tali  bina kɛ sababu ye ka Guvɛrɛnɛman ka sɛgɛsɛgɛlikɛla 

wɔɔrɔ (06) sigi ka bɛn saan 2021, samiɲakalo tile 14 ka peresidansariya n°2021- 

756/PRES/PM/MINEFID/MFPTPS ka mabɛnw ma, minw tara ka ɲasin 

sariyasugu ma, n’o bi waleya Guvɛrɛnɛman ka sɛgɛsɛgɛlibaaraw, baaraw 

kɔrɔbɔlikɛla dɛmɛbaga ani Guvɛrɛnɛman ka sɛgɛsɛgɛlikɛla min bi bɔ sɛgɛsɛgɛli ni 

surafɛndi kɛlɛ  baaradaba (AYƐSE ƐLISE) ra kan. 

.  

I.4. MINISIRI MIN KA BAARAW ƝASINNA  KURANBARIKA, 

DAMANFƐNW NI KARIYƐRIBAARAW MA TƆGƆ RA   

Ɲɔgɔnyekulu sɔnna  kolasesɛbɛ  fila (02) ma.  

Kolasesɛbɛ fɔlɔ ɲasinna saan 2022 ka damanbɔyɔrɔ lakurayali ni dingɛw datuguli 

wari cogoya n’a lasagoli   (ƐFUYƐRƐFUMU) ma.  

N’o y’a filɛ damabɔfɛnw ni kariyɛri baaraw bi sigiyɔrɔ n’a lamini halaki cogo min 

na, Guvɛrɛnɛman ye warisarata dɔw bila senkan, n’olu kelen ye damabɔyɔrɔ 

lakurayali ni dingɛw datuguli wari (ƐFUYƐRƐFUMU) ye. Damabaaraliziniw, 

kɛnyɛrɛye baarakɛla minw bi damabaaraw kɛ ni mansin denninw ye ani kɛnyɛrɛye 

kariyɛribaaradaw le bin’o wari nunu sara. Musaka minw bina sɔrɔ  damabɔyɔrɔw 

lakurayali n’o datuguli fɛɛrɛ ka baaraw  kɛli la,  wajibi lo, ƐFUYƐRƐFUMU k’o 

sara.  

Ka tugu damabɔyɔrɔ lakurayali ni dingɛw datuguli wari cogoya n’a lasagoli 

kolasesɛbɛ ka fɔta kɔ,  foo ka se saan 2022, sanlabankalo tile 31 ma, wari saraninw 

cogoya y’a yira ko damawari mumɛ min donna kɔnti dayɛlɛninw kɔnɔ Farafinna 

tilebenfan  jamanaw ka Bankiba (BESEYAWO) ra, o daa sera 57 128 142 299,6 

ma Sefa wari ra.                      

O loon kelen nin na, damabaaralizini 06 tun m’o ka warisarataw don kɔntiw 

kɔnɔ hali bi, n’o warida mumɛ bi bɛn 7 532 104 934,4 ma sefa wari ra.  

Kolasesɛbɛ y’a yira fana ko, o wagati kelen nin na,  warikɔnti foyi tun ti yen 

kɛnyɛrɛye baarakɛla minw bi damabaaraw kɛ ni mansindenninw ye ani kɛnyɛrɛye 

kariyɛribaaradaw tɔgɔ ra,  an’o tun ma wari foyi sara fana. Kariyɛribaara lizini 

49 minw bi baara kɛra, olu cɛma,  hali deen kelen ma warikɔnti dayɛlɛ 

BESEYAWO walima banki walima jagobanki  dɔ ra, walisa ka wari mara  

ƐFUYƐRƐFUMU sarali kanma.   

Min ye lakurayalifɛɛrɛ waleyali ye,  foo ka se saan 2022, sanlabankalo tile 31 ma, 

damabaaralizini 06  ye lakurayali ni datuguli fɛɛrɛw bololasɛbɛ bila, walisa o 

k’o sɛgɛsɛgɛ ka sɔn o ra, nga o wagati kelen nin na, kɛnyɛrɛye baarakɛla minw bi 

damabaaraw kɛ ni mansindenninw ye ani kariyɛribaara liziniw  ma foyi kɛ.  

Walisa ka damanbɔyɔrɔ lakurayali ni dingɛw datuguli wari lasagoli gwɛlɛyaw 

kunbɛn ka ɲa, kolasesɛbɛ ye kumagwɛlɛn nataw labɛn :  

- sariyasɛbɛ daganinw lakurayali, olu minw bi ƐFUYƐRƐFUMU waleyali 

lasago ;  

- masalabolo (sɛbɛ) dɔ labɛnni, ka ɲasin damabɔyɔrɔw lakurayali ni dingɛw 

datuguli  fɛɛrɛw sɛgɛsɛgɛli n’o saratili (PEYƐRIFU) ma ;  

- warikɔnti ti damabaaralizini minw tɔgɔ ra, warikɔnti bi dayɛlɛ 

ƐFUYƐRƐFUMU sarali kanma;  

- damabɔyɔrɔw lakurayali ni dingɛw datuguli  fɛɛrɛw sɛgɛsɛgɛli n’o saratili 

kulu  ka baaraw waleyali bilali senkan ka fara baaraw kɔrɔsilikulu taa kan.  

Ɲagɔnyekulu ye sira di minisiriw ma, minw ka kan k’o sɛbɛkulu nin ɲanabɔ walisa 

o ka fɛɛrɛ daganinw ta, minw ye wajibi ye jang’o ka se ka wari caaman lajɛn ka 

ɲa  ka ɲasin damabɔyɔrɔw lakurayali ni dingɛw datuguli  ma, walisa a ka se k’a 

ka magwɛntaw sɔrɔ ka ɲa.  

Kolasesɛbɛ filanan ɲasinna fɛnɲinisɛbɛ ma, min bina sira di, jango Guvɛrɛnɛman 

ka damabɔyɔrɔ dɔw ka baaraw lalɔ.  

Sira dira ka damabɔyɔrɔ minw ka baaraw lalɔ, olu damabɔyɔrɔw ye : minw ka 

baaraw kɛli siradisɛbɛ kɔrɔra, minw  banna o ka baaraw kɛli siradisɛbɛ ra, walima 

o ye  minw taa bɔsi o ra.  Foo ka se saan 2022, sanlabankalo tile 31 ma, o jatida 

tun sera damabɔyɔrɔ tigiyasɛbɛ 205 ma, n’olu cɛma, 07 ye siradisɛbɛ ye  ka 

damafɛnw labaara lizini na, 198 ye  siradisɛbɛ ye ka ɲinini kɛ.   

Damabɔyɔrɔ minw bi baara kɛra ka tugu tigiyasɛbɛ kɔrɔmanw kɔ, olu ka baaraw 

lalɔli ka magwɛnta ye ka danbe don ɲanaman o yɔrɔ nunu ka damabaaraw  ka 

sɔrɔninw na.  

Tigiyasɛbɛ kɔrɔmanw ka baaraw dabilali bina kɛ sababu ye, ka damabɔyɔrɔ nunu 

di nafolokundola kuramanw ma, sebagayaw bi minw fɛ k’o tɔnɔbɔ ka ɲa ni 

baarakɛfɛɛrɛw ani baarakɛnafolo ɲanamanw ye.  

O peresidansariya nin tali bina kɛ sababu ye, Burukina jamana bi damabɔyɔrɔ 

tigiyasɛbɛw di kɛnyɛrɛyebaaradaw ma, ka janto damabɔyɔrɔ kelen kelen bɛɛ 

nindonnin ka kɛnɛ ra, i n’a fɔ damabaara lasagoli sariya y’a yira cogoya min  na, 

jango ɲininibaaraw ni damafɛnw labaarali ka segi ka kɛ kɛnɛw kan, minw ka 

baaraw kɛli siradisɛbɛ ni tigiyasɛbɛw kɔrɔra.   

II. DALAKUNNAFONIW 

II.1. Minisiri min ka baaraw ɲasinna Jamana kɔkankow, Dafɛjamanaw ka 

baarakɛɲɔgɔnyaw ani jamanaden minw siginin bi jamana kɔkan ma ye 

kunnafoni dɔ di ɲɔgɔnyekulu ma ka taga Burukina Faso niin donni na  Sahelo-

Sahara jamanaw ka jɛnkuluba (SƐNI-SADI) ka Lasigidenw, Lasigiden kudeyiw 

an’a Ɲɛmɔgɔw ka mabɔliɲɔgɔnyeba ra min bina kɛ Funtenikalo tile 4 ni tile 5 saan 

2024 ra, Jamena, Cadi jamana na.  

Nin mabɔliɲɔgɔnyeba bina kɛ sababu ye baaradaba Jamanaw ka baro kɛ nin ɲɔgɔn 

ye ani ka baarabololaninw walima baarakɛta minw ka kan ka kɔn ka kɛ labɛn saan 

2024 ni 2025 kɔnɔ ani ka SƐNI-SADI ka baarakɛnafolo  mumɛ sɛgɛsɛgɛ.  

A bina kɛ sababu ye fana jamanadenw ka baarabololanin dɔw, minw bi senkan ka 

bɛnkansɛbɛw filɛ, walisa o ka sɔn o ra, ka jatiminɛ kɛ ka taga (miiri) SƐNI-SADI 

funangew ka jɛnkafɔ walima kɛnɛba sigili faan fɛ ani ka baro kɛ latangali ni 

Sahelo-Sahara jamanaw yiriwali kan, olu minw ye tali kɛ jɛnkulu ka sigida ra. 

 II.2. Kɛnɛya ni Forobasaniyali Minisiri ye kunnafoni di Ɲɔgɔnyekulu ma ka 

taga jamana ka jamakuluboloci labɛnni faan fɛ, ka ɲasin fɛnmisɛnbana ani 

iribewɔlibana ma saan 2024 ra Burukina Faso.  

Nin jamakuluboloci min bina kɛ saan 2024 Funtenikalo tile 15 ka se tile 21 ma 

kɛnɛyaso 170 kɔnɔ, o laɲini ye ka denmisɛn minw sii bi kalo 9 na ka se kalo 59 

ma, k’ olu ka farikolo tangacogo sabati fɛnmisɛnbana ni iribewɔli ma an ka jamana 

kɔnɔ. O bina kɛ sababu ye fana denmisɛn mɔgɔ 3 489 383 minw sii hakɛ min ka 

kan ka tali kɛ boloci nin na, olu ka se ka fɛnmisɛn ni iribewɔli boloci hakɛ fɔlɔ kɛ 

walima k’a dafa (ka dɔ fara a kan). 

Nin jamakuluboloci nin, min ɲasigira Jamana ka saan 2022 fɔɔ saan 2026 

bolocifɛɛrɛ (ƐSƐNIVE) kɔnɔ, o bina kɛ sababu ye tugu ka boloci kɛcogo lafisaya 

ani ka dɔ bɔ banakisɛw jɛnsɛnni ni denmisɛnw ka saya hakɛ ra.  

Burukina ka Guvɛrɛnɛman n’a ka baarakɛɲɔgɔnw le  ye baarakɛnafolo nin bɔ, o 

min mumɛ bɛnna 6.761.460 IYƐSIDE ma. Duniya boloci jɛnkulu (ZEYAVI) fana 

niin b’a ra. 

II.3. Minisiri min ka baaraw ɲasinna lizinibaaraw yiriwali, Sannifeere, 

bololabaara ani kɛnyɛrɛyebaarada misɛnw n’a makaɲaninw ma ye kunnafoni 

di Ɲɔgɔnyekulu ma ka taga saan 2023 ni 2024 ka kɔri cɛmancɛbaara tagabolo kan. 

Kɔrisɛnɛbaga caaman y’o niin don saan 2023 ni 2024 kɔribaara ra hali n’a y’a sɔrɔ 

ko gwɛlɛya caaman tagamasiɲɛ bɔra dugu lafasalibaliya ani sɛnɛfɛn dɔw sɔngɔ 

gwɛlɛya fɛ i n’a fɔ angɛrɛw (bagajiw). 

O kosɔn, kɔri kɔrɔman sɛnɛbuguyali furajiw sɔngɔ jigira ka di juru ra nin cogo ra : 

- Nɔgɔ (Angɛrɛ) NPKSB bɔrɔ min bɛnna kg 50 ma, ale sɔngɔ ye 5 600 

(28 000) ye Sefawari ra ;  

- Nɔgɔgwɛ (Angɛrɛ ire) bɔrɔ min bɛnna kg 50 ma, ale sɔngɔ ye 6 400 

(32 000) ye Sefawari ra ;  

- Foro ɛkitari kelen furaji daganin sɔngɔ ye 1 200 (6 000) Sefawari ra.  

Dɛmɛwari mumɛ bɛnna miliyari 11 ani miliyɔn 518 ma Sefawari ra, 

Guvɛrɛnɛman le ye miliyari 10 Sefawari di ani kɔribaarajɛnkulu ye miliyari 

1 ani miliyɔn  518 tɔɔ di, Sefawari ra. 

Saan 2023 ni 2024 ka kɔrisɛnɛbaara ra, kɔrikisɛ sɛnɛta ɲaya 1lɔ sugandili 

kilogaramu sɔngɔ karikari bilala 65  kan Sefawari ra ani 2nan sugandili taa 

kɛra 60 ye Sefawari ra, n’o ye 8 faranin ye saan tɛmɛnin kɔribaara taa kan 

kɛmɛlasara ra  

Kɔrisɛnɛbaara ra, dɔ bɔra kɛnɛbonya daan na ka se 25 ma kɛmɛlasara ra n’o bi 

bɛn ɛkitari 462 163 ma. Saan 2023 ni 2024 ka kɔrikisɛ sɛnɛta jatiminana ka 

bɛn tɔni 407 500 ma, n’o ye 1 faranin ye saan tɛmɛnin kɔribaara taa kan 

kɛmɛlasara ra. Jamana ka sɛnɛfɛn sɔrɔtaw hakɛ makɛɲɛnin min fɔra, o bina se 

kg 882 ma ɛkitari kelen kɔnɔ (882 Kg/ha) kamasɔrɔ saan 2022 ni 2023 

kɔribaara taa tun ye kg 654 ye ɛkitari kelen kɔnɔ (654 kg/ha), n’o ye baara 

lafisayali ye ka se 35 ma kɛmɛlasara ra. 

Ka ɲasin saan 2024 ni 2025 ka kɔrikɔrɔman dilanni ma, sɛnɛ laɲininiw 

jatiminana ka se kɛnɛ ɛkitari 648 659 Jamana kɔnɔ. Nɔgɔ NPKSB ni nɔgɔgwɛ 

wajibiyaninw kɛra tɔni 93 500 ani tɔni 31 577 ye. 

II.4. Minisiri min ka baaraw ɲasinna  kurabarika, damanfɛnw ni 

kariyɛribaaraw ma ye kunnafoni fila (02) di Ɲɔgɔnyekulu ma.   

Kumaɲɔgɔnya fɔlɔ ɲasinna bɛnkansɛbɛ ma min bi Aggreko ɛntɛrɛnasiyonali 

pawɛri porozew BEVE ka baaraɲɔgɔnya sa ni kɛnyɛrɛyebaarada Faso 

ɛntɛrɛnasiyonali enɛrizi  (FIYƐSI) ƐSARƐLI ye.  

Walisa ka se ka wagatiw kunbɛn, kuran makoya tun ka bon  saan 2019 ka se saan 

2022 ma, Minisiriw ka saan 2022 Ɲɔgɔnyekulu min kɛra sumanladonkalo tile 7 

loon na , ye sira di Burukina jamana kuranko tɔnba ma, min ye  (SONABƐLI) ye,  

ko, a ka bɛnkansɛbɛ labɛn ni Aggreko ye walisa ka fanga sɔrɔ min bi se megawati 

75 (megawatt) ma, o ra, bɛnkansɛbɛ nin wagati bi janya walisa ka se ka kuran 

sɛnɛyɔrɔ di, min bi lasago wagati kunkurunnin na, n’a bi baara kɛ ni tulu gwiliman 

ye ka kuran sɔrɔli baraka garanti  MW 50 ra kV 15 (kiloVolt) la Wagadugu kɔnɔ. 

Nin  kuran wagati janyanin tun ka kan ka se ka kuranɲini cayaninba kunbɛn ani 

ka saan 2023 ni 2024 kuran makoyagwɛlɛn ɲanabɔli kɔnɔ. 

Yann’o ko bolonɔ bila bɛnkansɛbɛ janya labɛnnin kan, Aggreko y’a fɔ 

SONABƐLI ye  ko, a ka laɲinita ye k’a ka baara dabila Burkina Faso saan 2023  

Samiɲakalo kɔnɔ. Ka kɛɲɛ ni bεnkansɛbɛ nin ka sariyaw ye, Aggreko bi bɔra 

dɔɔnin dɔɔnin poroze nin na ani a ye Faso jamanaden minw bi kuran feere ka 

kɛnyɛrɛyebaarada dɔ  bila senkan min bina kuranbaarakɛyɔrɔ nin tɔnɔbɔ. 

Baara dabila labɛnsira kan, SONABƐLI, ka kɛɲɛ ni Makɔnɔfanga ka tɛmɛsirabaw 

ye, y’a ɲini ko bɛnkansɛbɛ ni kuran sɛnɛyɔrɔ minanw ka di jamanadenw ka 

kɛnyɛrɛyebaarada dɔ ma. O le kanma, FILIMƆRE ƐSA ye FIYƐSI  ƐSARƐLI 

baarada kunmabɔ.  

Walisa ka taga ni kuran jagokɛɲɔgɔnya bɛnkansɛbɛ baaraw ye ɲafɛ, ka se ka 

kuranɲini cayaninba kunbɛn k’a ta saan 2024 ra ka taga bila saan 2028 ra ani ka 

se ka kuran fanga bennin farati dɔgɔya, Kuranbaarada ye walew bila senkan ni 

Burukina Guvɛrɛnɛman ka dɛmɛ ye.  

O ye baara dabilali wagati kuntagasurun min tara jagokɛɲɔgɔnya  bɛnkansɛbɛ kan 

Aggreko ni sosiyete FIYƐSI ƐSARƐLI cɛ min ye FILIMƆRE ƐSARƐLI 

kɛnyɛrɛyebaarada ye, jagokɛɲɔgɔnya bɛnkansɛbɛ wagati janya ka se saan naani 

(4) ma n’a bina damina saan 2024, sanlabankalo ra ani MW 25 kuran wɛrɛ fanga 

sɔrɔli ni sosiyete FIYƐSI ƐSARƐLI ye. 

Kumaɲɔgɔnya filanan bi tali kɛ fɛɛrɛw labɛnni na walisa ka kuran sɔrɔcogoɲuman 

sabati Burukina Faso jamana na. 

Kuranbaraka min bi sɔrɔ jamana kɔnɔ,  ye kuransɔrɔnin  minw bi kɛ fɔlɔ, ni funteni 

baraka, tile ni jii baraka ye, ani filanan ye kuransɔrɔnin minw bi bɔ jamana wɛrɛ 

ra ka don an ka jamana kɔnɔ. 

Walisa ka se ka kuran fangadɛsɛ min bi se ka na kɛlɛ, fɛɛrɛw tara walisa ka kuran 

sɔrɔcogo latanga tugu wagati kuntagasurun kɔnɔ. O bina kɛ nin cogo nunu na : 

- ka kuran fanga dɔ bɔ Gɔnsɛn ka tile baraka sɔrɔyɔrɔ ra ka se MWc (megawati 

kɛrɛti) 42 ma k’a jɛnsɛ ; 

 - kuranbaarakɛfɛn tiɲɛnin dɔw dilanni ; 

- kuranbaara wɛrɛw kɛli teliyali  

III. BAARA ƝAMƆGƆYAW DILI 

 

III.1. YƐRƐKUNBAARA ƝAMƆGƆYAW  DILI  

A. MINISIRISO MIN KA BAARAW ƝASINNA KUNNAFOLIJƐNSƐ, 

LƆNKO NI KƆRƆLENKO (LANDAKO), SEKOYIRABAARA NI 

ƝADENLƆGƆLƆ MA TƆGƆ RA, 

- An balimancɛ  Sabari Kirisitiyan DAWO, a ka matirikili ye 216 680 X ye, 

kilasi 1lɔ, eselɔn 1lɔ,  ale tun ye kɔrɔlenfɛnw maraso marabaga n’a 

dilanbaga ye, a kɛra sisan jamana ka kɔrɔlenfɛnw maraso Ɲamɔgɔba ye;  

- An balimancɛ Sulayimani KAGONE, a ka matirikili ye 116 899 H ye, 

kilasi 1lɔ, eselɔn 3nan, lɔnko ni kɔrɔlenkow kɔseye, a kɛra sisan Burukina 

jamana ka ɲadenlɔgɔlɔ baarada Ɲamɔgɔba ye (OYƐNITEBE).  

 

 

B. DUGUKOLO MARALI,  FANGATILAN NI LATANGALI 

MINISIRISO TƆGƆ RA,    

- An balimancɛ Aramu Zozɛfu  KAFANDO, a ka matirikili ye 91 943 T ye,  

kilasi 1lɔ, eselɔn 7nan, maralibaara lasagola, a kɛra sisan Ɛsi Maraba ka 

Guvɛrɛnɛri ye ; 

- An balimancɛ Sibiri Bukari KABORE, a ka matirikili ye 247 527 Y ye, 

kilasi 1lɔ, eselɔn 6nan, maralibaara lasagola, a kɛra sisan  mɔgɔgwansanw 

latangali kalan baaradaba sekeretɛriba (ISƐPUSE) ye;  

- An balimanmuso Mariyamu TARAWORE, maralibaara lasagolaba, a kɛra 

sisan mɔgɔgwansanw latangali kalan baaradaba marali n’a ka nafolow 

lasagoli ɲamɔgɔ ye. 

.  

C. SƆRƆW, NAFOLOW NI SINIƝASIGI YIRIWALISIRAW 

SƐGƐSƐGƐLI  MINISIRISO TƆGƆ RA,  

- An balimancɛ  Eriki Wilifiridi Yirɛn ZURE, a ka matirikili ye 111 344 H 

ye, kilasi 1ɔ, eselɔn 9nan,  sɔrɔw lasagoli kɔnseye, a kɛra sisan baaraw 

lasagola ye ;  

- An balimancɛ Balibiye Sɛrizi Ogisi BAYALA, a ka matirikili ye 111 051 

S ye, Kategori P1, giradi laban, eselɔn 2nan, sanfɛkalansoba (inivɛrisite) 

lakɔlikaramɔgɔ, a kɛra sisan Burukina Faso ka wari bilataw ni nafolokundo 

kɛsi Ɲamɔgɔba ye;  

- An balimancɛ Wɛndikuni Bilɛsi Parifɛ KƐMUDE, a ka matirikili ye 

59 671 P ye,  kilasi 1lɔ, eselɔn 11nan, nafolo Sɛgɛsɛgɛlikɛla ye, a kɛra sisan 

Burukina Faso ka wari bilataw ni nafolokundo kɛsisekeretɛriba ye  ;  

- An balimancɛ Nɔsiyanba BASƐMU,  a ka matirikili ye 55 739 ye,  kilasi 

1lɔ, eselɔn 9nan, nafolo Sɛgɛsɛgɛlikɛla, a kɛra sisan Burukina Faso ka wari 

bilataw ni nafolokundo kɛsi ka warimalaba ye ;  

- An balimancɛ Dirisa SURABIYE,  a ka matirikili ye 119 336 H ye,  

waribaaraw lasagola, kilasi 1lɔ, eselɔn 5nan, a kɛra sisan Dugumana ka sɛnɛ 

yiriwali baarabololanin (PADADI) ni sɛnɛ ka nafolofɛnw yiriwali 

baarabololanin nindonin (PEDI SEVEYA) sɛgɛsɛgɛla ye, min bi 

baarabololanin kɔnɔnabaaraw kɔrɔsi ;  

- An balimanmuso Safiyatu TARAWORE, a ka matirikili ye  104 272 M 

ye, kilasi 1lɔ, eselɔn 9nan, waribaaraw lasagola, a kɛra sisan 

ladagamulibaju (lakɔlisomisɛnw) yiriwali baarabololanin ka baaraw 

sɛgɛsɛgɛla ye, min bi baarabololanin tigɛyɔrɔ Vnan kɔnɔnabaaraw kɔrɔsi ;  

- An balimancɛ Onore ZƆNGO,  min ka matirikili ye 111 157 U ye, kilasi 

1lɔn, eselɔn 9nan, waribaaraw lasagola, a kɛra sisan Guvɛrɛnɛman ka 

baarakɛminanw n’a ka lɔliw jatili ɲamɔgɔsoba ɲamɔgɔba ye ;  

- An balimancɛ Adɔlifu KƆMPAWORE, a ka matirikili ye 56 727 Y ye, 

kilasi 1lɔ, eselɔn 12nan, nafolo Sɛgɛsɛgɛlikɛla ye, sisan a kɛra nafolow 

sɛgɛsɛgɛli ɲamɔgɔsoba ka wusuruw ni lampow kɔrɔsili baaradabolo 

ɲamɔgɔ ye ;  

- An balimancɛ Abubakari DIRABO, a ka matirikili ye 200 204 J ye, kilasi 

1lɔ, eselɔn 5nan,  nafolo Sɛgɛsɛgɛlikɛla,   sisan a kɛra Bagirepoli ka 

wusuruw lasagoli kɔseye ye ;                     

- An balimancɛ Marisɛli WATARA,  a ka matirikili ye 239 639 S ye, kilasi 

1lɔ, eselɔn 6nan,  waribondo kɔnseye, a kɛra sisan 

Jamana ka jiyɔrɔw ni tubaw lakɔliso (ENƐFU) ka nafolow n’a ka 

baarakɛminanw marala jɔnjɔn ye ;   

- An balimancɛ Emanuwɛli BELƐMUSƆBUGO, a ka matirikili ye  

58 434 N ye, kilasi 1lɔ, eselɔn 12nan,  waribaaraw lasagola , sisan a kɛra  

jamana ka lɔnniɲini ni fɛɛrɛɲini Santiri (SƐNƐRƐSITE)  ka nafolow n’a ka 

baarakɛminanw marala jɔnjɔn ye;  

 

- An balimanmuso Pelazi ARAMUDE, SANU ka furumuso, a ka matirikili  

ye   104 921 ye,  kilasi 1lɔ, eselɔn 4nan,  waribaaraw lasagola , sisan a kɛra  

jamana ka adamadenyabaaraw kalan lakɔlisoba (INƐFUTEYƐSI) ka 

nafolow n’a ka baarakɛminanw marala jɔnjɔn ye  ;  

- An balimanmuso Nana TARAWORE, BANDIRE ka furumuso,  a ka 

matirikili ye 58 465 E ye, kilasi 1lɔ, eselɔn 10nan, nafolo Sɛgɛsɛgɛlikɛla,  

a kɛra sisan Santiri n°IV ka kɛnyɛrɛyebaarada makaɲaninw ɲamɔgɔba ye.  

D. KITITIGƐ NI ADAMADENJOW MINISIRI, MIN BI 

BAARAKƐƝƆGƆNYAW BASIGI NI BAARADABAW YE,  

JAMANA MASIRIW N’A DASIRIKAN KƆRƆSIBAGA TƆGƆ RA,    

Mɔgɔ nata minw tɔgɔ sɛbɛnnin bi yan, olu kɛra Guvɛrɛnɛman ka 

sɛgɛsɛgɛlikɛlaw ye :  

- An balimancɛ Luwi TERI, a ka matirikili ye 59 921 L ye,  waribaaraw 

lasagola ;  

- An balimacɛ Alidu WEDIRAWOGO, a ka matirikili ye 104 296 F ye, 

waribaaraw lasagola ;  

- An balimancɛ Nabayiri TIBIRU, a ka matirikili ye  235 896 R ye,  

waribaaraw lasagola ;  

An balimancɛ  Mandema Zan Batisi SANKARA, a ka matirikili ye 208 

033 Z ye,  nafolo Sɛgɛsɛgɛlikɛla ;  



- Monsieur  

Page 21 sur 26  
PP-G/TRANS N°005-2024 du 14 février 2024  

- An balimancɛ Pɛdɛ Zuli TARAWORE, a ka matirikili ye 58 462 U ye, 

nafolo Sɛgɛsɛgɛlikɛla ;  

- An balimancɛ Zan Oromariki  WATARA, a ka matirikili ye 235 917 

K ye, nafolo Sɛgɛsɛgɛlikɛla.  

 

E. KƐNƐYA NI FOROBASANIYALI MINISIRISO TƆGƆ RA,    

- An balimancɛ  Isiyaka SULAMA, a ka matirikili ye 96 960 G  ye, 

Lɔnniɲinikɛla, kategori PD, giradi laban, eselɔn 1lɔ, a kɛra jamana ka 

tubabufuraw (faramacifuraw) lasagolibaarada ɲamɔgɔba ye.  

F. MINISIRI MIN KA BAARAW ƝASINNA  KURANBARIKA, 

DAMANFƐNW NI KARIYƐRIBAARAW MA TƆGƆ RA,  

- An balimancɛ Dulayi SANU, Ɛnzeniyɛri idirozewolɔgi, a kɛra sisan  

Sekeretɛriba ye.  

G. SANFƐKALAN, LƆNNIƝINIBAARA NI LAKURAYALI 

MINISIRISO TƆGƆ RA,   

- An balimancɛ  Tizitayɛ ZAPIRE,  a ka matirikili ye  112 455 K ye, 

Waribaaraw lasagola, kilasi 1lɔ, eselɔn 4nan, a kɛra sisan ladagamuli ni 

lɔnniɲini ka nafolo ni jatili baaraw (FONƐRI) ɲamɔgɔ ye.  

H. MINISIRISO MIN KA BAARAW ƝASINNA SIGIYƆRƆ N’A 

LAMINI LADONCOGO, JII NI YƆRƆSANIYA MA  TƆGƆ RA,  

- An balimanmuso  Ɛme  Marina  WEDIRAWOGO,  SURABIYE ka 

furumuso, a ka matirikili  ye 104 657 V ye, kilasi 1lɔ, eselɔn 8nan,  

waribaaraw lasagola , sisan a kɛra  Jamana ka jiyɔrɔw ni tubaw lakɔliso 

(ENƐFU) ka nafolow lasagoli ɲamɔgɔ ye.  

I. MINISIRISO MIN KA BAARAW ƝASINNA SIRAKANTAGAMAW, 

DUGUBAKƆNƆ SIRAKANTAGAMA, NI SIRAKANTAGAMA 

LATANGALI MA   

- An balimancɛ  Rɛgima ZƆNGO,  a ka matirikili ye 211 706 K ye, ale ye 

polisi komisɛri diviziyonɛri ye, kategori 1lɔ, giradi 3nan, eselɔn 2nan, a 

kɛra sisan jamana ka sirakantagama latangali baarada ɲamɔgɔba ye 

(ONASƐRI).  

  

  



- Monsieur  

Page 23 sur 26  
PP-G/TRANS N°005-2024 du 14 février 2024  

III.2. FOROBABAARAW DILI  

Ɲɔgɔnyekulu ye baara lasagolaw sigi baara lasagolikulu nataw kunna:   

- Jamana ka yiriwali baarada (ƐSƐNIDE) ra, Minisiriw ɲamɔgɔso tɔgɔ ra ;   

- Jamana ka ɲanatɔmɔli baarada (ONI) ni  mɔgɔgwansanw latangali kalan 

baaradaba (ISƐPUSE) ra, Dugukolo marali,  Fangatilan ni Latangali 

Minisiriso tɔgɔ ra;  

- Musow ka sɔrɔɲinibaaraw dɛmɛwari baarada (FAHARƐFU) ra,  Minisiriso 

min ka baaraw ɲasinna jɛnɲɔgɔnya,  Adamadenyawalew,  Jamana bɛnkan, 

Cɛnimusoya ni Denbaya ladoncogo ma tɔgɔ ra.   

A. MINISIRIW ƝAMƆGƆSO  

Ɲɔgɔnyekulu sɔnna kolasesɛbɛ ra ka ɲasin  peresidansariya ma, min bi an 

balimancɛ Daramani EMA, a ka matirikili ye 118 979 W ye, baarakɛlaw lasogoli 

kɔnseye, ɲɔgɔnyekulu y’a kɛ  Jamana ka yiriwali baarada (ƐSƐNIDE) ka baara 

lasagolikulu ɲamɔgɔ ye an balimancɛ Mamadu SISE nɔɔ na, Sanfɛkalan, 

lɔnniɲinibaara ni lakurayali minisiriso tɔgɔ ra,  a bina baara kɛ saan saba (03).  

B. DUGUKOLO MARALI,  FANGATILAN NI LATANGALI 

MINISIRISO   

Ɲɔgɔnyekulu sɔnna  kolasesɛbɛ  peresidansariya saba (03) ra.  

An balimancɛ Oroze WEDIRAWOGO, a ka  matirikili ye 57 709 R ye, ale ye 

polisi Sɛgɛsɛgɛlikɛlaba ye, Peresidansariya fɔlɔ y’a sigi Jamana ka ɲanatɔmɔli 

baarada (ONI) ka baara lasagolikulu ɲamɔgɔ ye Dugukolo marali,  Fangatilan ni 

Latangali Minisiriso tɔgɔ ra, a bina baara kɛ saan saba, min ti se ka lakuraya 

tuguni.  

Peresidansariya bi mɔgɔ nataw kɛ mɔgɔgwansanw latangali kalan baaradaba 

(ISƐPUSE) ka baara lasagolikulu ɲamɔgɔw ye, o bina baara kɛ saan saba (03) min 

bi se ka lakuraya.  

LASAGOLIKƐLA MIN YE  GUVƐRƐNƐMAN KA NƆNABILA YE  

Sɔrɔw, nafolow ni siniɲasigi yiriwalisiraw sɛgɛsɛgɛli  minisiriso tɔgɔ ra:  

- An balimancɛ  Madi BUNDAWOGO, a ka matirikili ye 208 045 R ye, 

waribaaraw lasagola, a sigira an balimancɛ Nɔribɛri KABORE nɔɔ na.  

LASAGOLIKƐLA MIN  YE JAMANA KA SAPƐRIPƆNPIYEW KA 

BAARADA NƆNƆBILA YE   

- An balimancɛ Amidu TIYETIYƐNBU, sapɛripɔnpiye Ofisiye, a sigira 

 n balimancɛ Zuno Zerai BAMBARA nɔɔ na.  

An balimancɛ Didiye BAZƆNGO, sapɛripɔnpiye Ofisiye, Peresidansriya 

sabanan  y’a ka baaraw kuntagajanya lakuraya, a bi mɔgɔgwansanw latangali 

kalan baaradaba (ISƐPUSE) ka kalandenw n’a ka baaradegilaw lasagolikulu 

ɲamina, a bina baara kɛ saan saba (03), min ti se ka lakuraya tuguni.  

C.  MINISIRISO MIN KA BAARAW ƝASINNA JƐNƝƆGƆNYA,  

ADAMADENYAWALEW,  JAMANA BƐNKAN, CƐNIMUSOYA NI 

DENBAYA LADONCOGO MA TƆGƆ RA, 

Ɲɔgɔnyekulu sɔnna  kolasesɛbɛ ra ka ɲasin peresidansariya ma, min tara jango 

ka mɔgɔ nataw kɛ musow ka sɔrɔɲinibaaraw dɛmɛwari baarada (FAHARƐFU) ka 

baara lasagolikulu ɲamɔgɔw ye, o bina baara kɛ saan saba (03), min bi se ka 

lakuraya ra.  

Minisiriso min ka baaraw ɲasinna jɛnɲɔgɔnya,  Adamadenyawalew,  

Jamana bɛnkan, Cɛnimusoya ni Denbaya ladoncogo ma :  

- An balimancɛ Getawɛnde  Livingisitɔni SABA, a ka matirikili  ye 220 405 

N ye, musow ka ladagamuli kɔseye, a sigir’an balimanmuso Asetu 

KABORE, SAWADOGO ka furumuso nɔɔ na ;  

- An balimanmuso Terɛsi Valeri SANU, a ka matirikili ye 220 409 M ye, 

cɛnimusoya sabatili kɔnseye, a sigir’an balimanmuso Ninɔn Ɛdivizi 

SANKARA, YAMEWOGO ka furumuso nɔɔ na.  

  

Dugukolo marali,  Fangatilan ni Latangali Minisiriso tɔgɔ ra :  

- An balimanmuso Madelɛni NIKIYƐMA,  ARAYAYISE ka furumuso a ka 

matirikili ye  229 896 X ye, ale ye baara lasagola ye. 

.   

